
■ É de absoluta xustiza a home-
naxe que este ano 2006 o país en-
teiro tece para difundir a valía, o
pensamento, a obra e a entrega a
Galiza de Manuel Lugrís Freire.
Ninguén coma el simboliza a evo-
lución do galeguismo desde o re-
xionalismo ao nacionalismo. 

Unha evolución que podemos
seguir na súa traxectoria pública
pero que tamén podemos escrutar
na súa multixenérica e valiosa
obra escrita. 

Desde a poesía ao teatro, desde
a oratoria ao traballo académico,
desde a narrativa á conferencia,
desde o conto ao intenso labor
xornalístico, Manuel Lugrís Freire
consagrouse en corpo e alma a
ofrecernos a súa visión do mundo
e empurrou coma poucos para
que a nosa cultura tivese un futu-
ro, o futuro que hoxe todos escri-
bimos e disfrutamos.

Manuel Lugrís foi tamén un ho-
me da Coruña e da súa contorna,
un galáctico daquela galaxia tan
soñadora e tan previsora que foi a
Cova Céltica, un home criado po-
las máis sobranceiras figuras da
súa hora: Pondal, Curros, Mur-
guía e tantos outros. 

E entre estes nomes ilustres, o
noso Manuel fíxose un lugar entre
os pioneiros e entre os primeiros.
Fundando publicacións monolin-
gües cando non se estilaban, pro-
movendo organizacións propias
como a Academia Galega, sendo
dos primeiros en falar en público
en galego, facendo posíbel un tea-
tro galego e en galego, escribindo
unha gramática que acompañase
a revitalización do idioma, traba-
llando na Compañía de Augas pa-
ra que A Coruña fose unha cidade
moderna, participando na defen-
sa do Estatuto do 36 e no ideario
republicano e creando unha saga
sublime á que pertence o excep-
cional artista Urbano Lugrís.

Levamos case vinte anos se-
guíndolle a pegada a Lugrís. 

Hai tres anos celebramos na
Coruña o centenario da Escola de
Declamación da que foi Presiden-
te e coa que presentou as súas
obras teatrais A ponte, Minia e
Mareiras.

No ano 90 celebramos, por ini-
ciativa de O Facho e tamén na Co-
ruña, o 50 aniversario do seu pa-
samento, acontecido logo dos
anos dramáticos da guerra que el
viviu cun fillo en cada bando, can-

do todos os soños estaban verda-
deiramente asolagados. 

E hoxe, cando a Academia Ga-
lega cumpre o seu centenario de
existencia, evocamos a este home
nacido en Sada, escribán en Olei-
ros, que traballa catorce horas dia-
rias en Cuba, que militou en todos
os salóns do galeguismo, que foi o
autor bandeira e estrela do noso
teatro, que presidiu a Academia
Galega e que hoxe é unha honra
para todos os galegos e galegas
bons e xenerosos. 

Sen embargo, a mellor home-
naxe que podemos facerlle a Ma-
nuel Lugrís Freire este e os anos
vindeiros é falar a lingua que tanto
amou, falala e escribila e cantala,
e literaturizala, e levala ao teatro e
ao cinema, á publicidade e a todos
os ámbitos da nosa vida pública
pero tamén privada. Eis a home-
naxe pendente e imprescindíbel.

Lugrís plantou fitos en todos os eidos do galeguismo e da cultura galega, dentro e fora da Galiza✢

Manuel Lugrís Freire

No tempo en que Zoroastro recibía
no ceo do deus Ormuzd “a palabra
de vida” -seis mil anos dinantes do
nascimento de Noso Senor
Xesucristo-, había unha comarca
fermosa e farturenta, nomeada
Anthorque, que lindaba coas
augas do mar Caspio. En ningures,
non sendo no occidente de Iberia,
podia hacharse terra máis
deleitosa. 
As saudades palas eidos nativos
comenzaron a xurdir nas almas
dos anthorqueses, que vagaban
polo paradiso dos persas. 
-Senor -dixéronlle unha vez a
Ormuzd-, o ceo que nos
donáchedes non pode ser mellor;
mais nós temos lembranzas
feridoras pala doce e doada terra
de Anthorque. ¿Por qué, oh deus,

non nos facedes a mercede de
axeitar un curruncho deste ceo de
maneira que teña os arboredos
vizosos, as campinas ridentes, as
augas espellantes e quedas
daquelas meigas terras nas que
quedaron os nosos corpos mortás? 
E Ormuzd viu que aquela era bo.
Mandóu chamar ao arquitecto
celeste, e fixo un ceo aparte para os
anthorqueses. 
-Oh, meus deus Ormuzd -díxolle o
porteiro maor-; podente é a vosa
voluntade, que comprida será.
Mais polo que toca a min, terá!
unha grave dificultade. Como ese
lugar é tan feiticeiro, todas as
almas que entren no ceo
cobizaránno. De qué xeito hei de
componerme para que non entren
nel máis que as almas dos

anthorqueses? 
E Ormuzd respondéulle: 
-Unha sinal divina tenen as almas:
o verbo, palabra de vida e de
actividade que eisistía antes da
auga, do ceo, da terra e de todos os
animás. EI distingue ás criaturas.
Quen non fale o anthorqués non
entrará no seu paradiso . 
Quedóu convencido o porteiro. Un
dia petaron na porta do ceo ... 
-Quén chama? 
-Un anthorqués que quer entrar
na parte do ceo que lIe
corresponde. 
-Ti non és anthorqués, porque
falas o zendo. 
-Eu son nado en Anthorque. 
-Pois fala entón na túa língua. 
-A non adeprendin, porque era
fala de sudras. 

-Pois daquela non entrarás. A
sinal divina do verbo nativo non
brila no teu espritu. 
-¿E a dónde teño de ir entón? 
-Ao inferno, que no ceo non poden
ser ademitidos os desleigados que
faltan á lei de Ormuzd. 
Labregos e traballadores,
considerados na antiga Persia
coma caste inferior 

Manuel Lugrís Freire, Contos
de Asieumedre, 1909.
(recollido na Coleccion “O
Moucho” baixo o tíulo xeral
de “A Carón do Lar” que era
o que tiña orixinalmente as
edición no xonral A Nosa
Terra, e qeu foron editados
en 1970) 

O verbo

Manuel Lugrís
foi tamén un
home da
Coruña e da
súa contorna

A mellor
homenaxe que
podemos facerlle
é falar a língua
que tanto amou

Entre eses
nomes ilustres,
Lugrís fíxose 
un lugar entre 
os pioneiros 

